
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

«_____»  2017 թվականի    N ____-Ն  

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ԵՎ ԳՆՄԱՆ ԳՈՐԾԸՆԹԱՑ ԻՐԱԿԱՆԱՑՆԵԼՈՒ  ՄԱՍԻՆ

«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասին և «Գնումների մասին» Հայաստանի Հանրապետության  օրենքի 23-րդ հոդվածի 1-ին մասի 2-րդ կետին համապատասխան՝

Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2016 թվականի դեկտեմբերի  29-ի «Հայաստանի Հաննրապետության 2017 թվականի պետական բյուջեի կատարումն ապահովող միջոցառումների մասին» N 1313-Ն որոշման N 12 հավելվածում կատարել փոփոխություններ՝ համաձայն N 1 հավելվածի։

2․ Թույլատրել Հայաստանի Հանրապետության աշխատանքի և սոցիալական հարցերի նախարարությանը սույն որոշման N 1 հավելվածում նշված ապրանքների և ծառայությունների գնման գործընթացներն իրականացնել  «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետին համապատասխան` մեկ անձից գնումներ կատարելու ընթացակարգով:  

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։
ՀՀ աշխատանքի և սոցիալական հարցերի նախարարի 
պաշտոնակատար  Արտեմ Ասատրյան
ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ ԿԱՐԻՔՆԵՐԻ ՀԱՄԱՐ 2017 ԹՎԱԿԱՆԻՆ ԱՆՀՐԱԺԵՇՏ ԼՍՈՂԱԿԱՆ ՍԱՐՔԵՐԻ, ՊՐՈԹԵԶԱՕՐԹՈՊԵԴԻԿ ԵՎ ՎԵՐԱԿԱՆԳՆՈՂԱԿԱՆ  ՊԱՐԱԳԱՆԵՐԻ ՏՐԱՄԱԴՐՄԱՆ ԵՎ ՏԵՂԱԴՐՄԱՆ ԾԱՌԱՅՈՒԹՅՈՒՆՆԵՐԻ  ԱՆՀԵՏԱՁԳԵԼԻ ԳՆՄԱՆ ԳՈՐԾԸՆԹԱՑՆ ԻՐԱԿԱՆԱՑՆԵԼՈՒ ՄԱՍԻՆ

  1.  Անհրաժեշտությունը

Որոշման ընդունումը խիստ անհրաժեշտ է, քանի որ Որոշման նախագծի Հավելվածում ներառված լսողական սարքերի, պրոթեզաօրթոպեդիկ և վերականգնողական  պարագաների տրամադրման և տեղադրման ծառայությունների ձեռքբերումը կարևոր նշանակություն ունի ՀՀ աշխատանքի և սոցիալական հարցերի նախարարության միջոցով հաշմանդամներին մատուցվող ծառայությունները ժամանակին և անհրաժեշտ ծավալներով իրականացնելու համար:

2. Ընթացիկ իրավիճակը և խնդիրները

ՀՀ աշխատանքի և սոցիալական հարցերի նախարարության կողմից 2016 թվականի դեկտեմբեր ամսին Հայաստանի Հանրապետության «Գնումների մասին» օրենքի 14-րդ հոդվածի 7-րդ մասի հիման վրա կազմակերպվել են պրոթեզաօրթոպեդիկ պարագաների տրամադրման և տեղադրման ծառայությունների «ԱՍՀՆ-ՇՀԾՁԲ-17/2» ծածկագրով և հաշմանդամների սայլակների և լսողական սարքերի «ԱՍՀՆ-ՇՀԱՊՁԲ-17/1» ծածկագրով գնման ընթացակարգեր։  «ԱՍՀՆ-ՇՀԾՁԲ-17/2» ծածկագրով գնման ընթացակարգի գնահատման արդյունքները մինչև անգործության ժամկետ սահմանելը բողոքարկվել են մասնակիցներից մեկի կողմից: ՀՀ գնումների բողոքարկման խորհրդի 20.01.2017թ. թիվ ԳԲԽ-128/16 որոշմամբ բողոքը մերժվեց, որից հետո սահմանվեց անգործության ժամկետ: Սակայն մինչև անգործության ժամկետի ավարտը նույն մասնակցի կողմից ներկայացվեց ևս մեկ բողոք` նույն բովանդակությամբ: ՀՀ գնումների բողոքարկման խորհրդի 20.02.2017թ. թիվ 09/17 որոշմամբ բողոքն այս անգամ բավարարվեց։ «ԱՍՀՆ-ՇՀԱՊՁԲ-17/1» ծածկագրով գնման ընթացակարգի գնահատման արդյունքները մասնակիցներից մեկի կողմից նույնպես բողոքարկվեցին և  ՀՀ գնումների բողոքարկման խորհրդի 21.02.2017թ. թիվ 10/17 որոշմամբ բողոքը բավարարվեց։ Վերը նշված երկու գնման ընթացակարգերի գնահատող հանձնաժողովների որոշումներով մի շարք չափաբաժինների մասով հաղթող ճանաչված մեկ այլ մասնակից ՀՀ գնումների բողոքարկման խորհրդի թիվ 09/17 և թիվ 10/17 որոշումները բողոքարկեց դատական կարգով։ Երևան քաղաքի Արաբկիր և Քանաքեռ-Զեյթուն վարչական շրջանների ընդհանուր իրավասության դատարանի 13.03.2017թ․-ի որոշմամբ կիրառվեց հայցի ապահովման միջոց, որով արգելվեց «ԱՍՀՆ-ՇՀԾՁԲ-17/2» և «ԱՍՀՆ-ՇՀԱՊՁԲ-17/1»  ծածկագրով գնման ընթացակարգերի վիճարկելի չափաբաժինների մասով պայմանագրեր կնքել: 

 Արդյունքում ՀՀ աշխատանքի և սոցիալական հարցերի նախարարության կողմից պրոթեզաօրթոպեդիկ պարագաների տրամադրման և տեղադրման ծառայությունների մի մասի, ինչպես նաև լսողական սարքերի գնման պայմանագրեր կնքված չեն, թեև գնման ընթացակարգերը կազմակերպվել են դեռ 2016 թվականի դեկտեմբեր ամսին: Իրավիճակը խիստ մտահոգիչ է, հաշվի առնելով հաշմանդամներին ծառայություններ մատուցելու և անհրաժեշտ պարագաներ տրամադրելու անհնարինությունը պայմանագրերի բացակայության պայմաններում: 

    2017 թվականի մայիսի 6-ին Երևան քաղաքի Արաբկիր և Քանաքեռ-Զեյթուն վարչական շրջանների ընդհանուր իրավասության դատարանի որոշմամբ վերը նշված գնման ընթացակարգերի մասնակցի հայցը բավարարվեց։ Սակայն հաշվի առնելով, որ դատարանի որոշումը ուժի մեջ է մտնելու միայն 2017 թվականի հունիսի 6-ին, ինչպես նաև մինչև որոշումն ուժի մեջ մտնելը դրա  բողոքարկման իրական հնարավորությունը, հաշմանդամներին մատուցվող ծառայությունների և տրամադրվող պարագաների ձեռքբերման գործընթացի հետաձգումն այլևս անհնար է։ 

   3. Նախագծի մշակման գործընթացում ներգրավված ինստիտուտները և անձիք

    Նախագծի մշակումն իրականացրել է ՀՀ աշխատանքի և սոցիալական հարցերի նախարարությունը։

      4. Ակնկալվող արդյունքը

      Նախագծի ընդունմամբ ՀՀ աշխատանքի և սոցիալական հարցերի նախարարությունը մինչև դատարանի որոշման օրինական ուժի մեջ մտնելը հնարավորություն կունենա ձեռք բերել  առավել անհրաժեշտ պրոթեզաօրթոպեդիկ պարագաների տրամադրման և տեղադրման ծառայություններ և լսողական սարքեր:
Տ Ե Ղ Ե Կ Ա Ն Ք

Նախագծի ընդունման առնչությամբ ընդունվելիք այլ իրավական ակտերի նախագծերի ընդունման անհրաժեշտության բացակայության մասին

    Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

Տ Ե Ղ Ե Կ Ա Ն Ք

Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

    Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

